
Ac.nr.6821/2022

GJYKATA E APELIT E KOSOVES NE PRISHTINE, né kolegjin e pérberé nga gjyqtarét
Naime Ahmeti, kryetare e kolegjit, Ardian Ajvazi dhe Faton Ademi, anétaré té kolegjit, né
céshtjen juridike kontestimore té paditésit M.L. nga fshati B., Komuna e Suharekés, té cilin me
autorizim e pérfagéson A.H., avokat nga Lipjani, kundér té paditurés Qeveria e Kosovés-
Ministria e Punéve té Brendshme-Polica e Kosovés — Drejtoria e Pérgjithshme me seli né
Prishting, té cilén e pérfagéson Avokatura Shtetérore né Ministring e Drejtésisé té Republikés sé
Kosovés, me objekt kontesti kompensim i pagés sé 13-té dhe shujtave, duke vendosur sipas
ankesés sé té paditurés, té parashtruar kundér aktgjykimit té Gjykatés Themelore né Prishtiné-
Departamenti i Pérgjithshém, C.nr.10036/2021, té datés 04.10.2022, né seancén e kolegjit té
mbajtur mé 07.10.2024, nxjerr kété:

AKTGJYKIM

I.Refuzohet e pathemelté ankesa e té paditurés Qeveria e Kosovés-Ministria e Punéve té
Brendshme-Polica e Kosovés — Drejtoria e Pérgjithshme me seli né Prishting, dhe pika I e
dispozitivit té aktgjykimit t& Gjykatés Themelore né Prishtiné-Departamenti i Pérgjithshém,
C.nr.10036/2021, i datés 04.10.2022, vértetohet.

Il. Pika Il e dispozitivit té aktgjykimi i Gjykatés Themelore né Prishtiné-Departamenti i
Pérgjithshém, C.nr.10036/2021, i datés 04.10.2022, mbetet e pashqgyrtuar.

Arsyetim

Gjykata e shkallés sé paré me aktgjykimin e atakuar C.nr.10036/2021, té datés 04.10.2022, né
pikén njé té dispozitivit ka aprovuar pjesérisht e bazuar kérkesépadia e paditésit M.L. nga fshati
B., Komuna e Suharekés, dhe ka detyruar té paditurén Qeveria e Republikés sé Kosovés -
Ministria e Punéve té Brendshme, Polica e Kosovés - Drejtoria e Pérgjithshme né Prishting, gé
paditésit t’ia paguaj shumat nga 942.20 €, né emér té shpérblimit té€ pagés sé trembédhjeté pér
fund vitet 2018, 2019 dhe 2020, apo shumén e pérgjithshme, prej 2,826.60 €, (dy mijé e tetéqind
e njézet e gjashte euro e gjashtédhjeté cent), me kamaté ligjore né shkallé prej 8 % né vit, e cila

fillon té llogaritet nga data 30.12.2021, dita kur éshté paragitur padia né kété gjykaté, e deri né
pagesén definitive, dhe shpenzimet e késaj procedure kontestimore, né shumén prej 124.00 €, té
gjitha kéto né afat prej 7 ditésh, nga dita e marrjes - pranimi té kétij aktgjykimi, nén kércénimin
e pérmbarimit. Né pikén dy, ka refuzuar pjesén tjetér té kérkesépadisé sé paditésit M.L. nga fshati
B., Komuna e Suharekés, me te cilén ka kérkuar pér ta detyruar té paditurén gé paditésit té ja
paguaj shujtat ditore, pér ¢do dité té prezencés sé paditésit né puné, pér periudhén kohore
20.12.2018 deri 28.09.2021, si e pabazuar.

Kundér kétij aktgjykimi brenda afatit ligjor, ankesé ka paraqitur pala e paditur, pér shkak té
shkeljes esenciale té dispozitave té procedurés kontestimore, vértetimit té gabuar dhe jo té ploté
té gjendjes faktike si dhe zbatimit té gabuar té sé drejtés materiale, me propozim gé Gjykata e
Apelit ta aprovojé ankesén e té paditurés si té bazuar, ta prish aktgjykimin C.nr.10036/21 té datés
04.10.2022 dhe t’ia kthej gjykatés sé shkallés s€ paré n€ rivendosje dhe t& refuzojé kérkesépadiné
e paditésit si té pathemelté.

Pérgjigje né ankesé nuk ka paraqgitur paditési.

Gjykata e Apelit si gjykaté e shkallés se dyté, pas vlerésimit té pretendimeve ankimore lidhur
me aktgjykimin e atakuar, né mbéshtetje té dispozités sé nenit 194 dhe 195 té Ligjit pér
Procedurén Kontestimore (LPK), ka gjetur se:

Ankesa e té paditurés éshté e pathemelté

Nga shkresat e 1éndés rrjedh se paditési, pérmes pérfagésuesit té autorizuar, me datén 30.12.2021
ka ushtuar padi kundér té paditurés pér kompensimin e pagés sé trembédhjeté, shujtave si dhe
shpenzimet e procedurés. E paditura, me pérgjigje né padi e ka kundérshtuar padiné e paditésit
duke propozuar gé e njéjta té refuzohet né térési si e pabazuar.

Gjykata e shkallés sé paré duke vepruar sipas padisé sé paditésit, pas shqgyrtimit dhe
administrimit t€ provave pa shqyrtim kryesor té ¢éshtjes ka nxjerré aktgjykimin e atakuar
C.nr.10036/2021, té datés 04.10.2022, me té cilin e ka aprovuar pjesérisht si té& bazuar
kérkesépadiné e paditésit, duke vendosur mé decidivisht si né dispozitiv té aktgjykimit té atakuar.

Né arsyetim té aktgjykimit té atakuar, gjykata e shkallés sé paré ka arsyetuar se né mes té paléve
ndérgjyqésve nuk ishte kontestuese se paditési éshté né marrédhénie pune tek e paditura,
megjithaté gjykata kété e vértetoi edhe nga vértetimi i punésimit me i datés 18.11.2021, i cili
gjendet i bashkangjitur shkresave té 1éndés dhe éshté i Iéshuar nga e paditura pér paditésin, nga
i cili vértetim gjykata konstatoi se paditési tek e paditura realizon pagé mujore né shumé prej
942.20€, kéto arsye gjykata ka vendosur gé té aprovojé kérkesépadiné dhe té obligojé té
paditurén gé paditésit t’ia kompensojé shumat e pérshkruara si né dispozitiv t€ aktgjykimit té
ankimuar duke u bazuar né nenin 29, paragrafi 2 té Udhézimit Administrativ nr.02/2018. Lidhur
me pjesén refuzuese sa i pérket shujtave pér periudhén nga data 20.12.2018 deri me 28.09.2021,
gjykata ka vendosur konform duke u bazuar né paragrafin 1 té nenit 29 té UA nr.02/2018 si dhe
té nenit 30 paragrafi 1 t&¢ UA nr.01 /2021, dispozita kéto té cilat nuk e detyrojné shprehimisht té
paditurén pér kompensimin e shujtave ditore ashtu si¢ kané kérkuara paditési. Vendimin pér

kamatévonesé, gjykata e ka marré né kuptim té nenit 382, paragrafi 2 t&¢ LMD-sé, ashtu gé e
njéjta do té llogaritet nga dita e paragitjes sé padisé e deri né pagesén definitive. Sa i pérket
shpenzimeve té procedurés, gjykata ka arsyetuar se ka vendosur konform dispozitave té nenit
449 dhe 452 té LPK-sé.

Gjykata e Apelit nisur nga kjo gjendje e ¢éshtjes vleréson sé géndrimi dhe pérfundimi juridik i
gjykatés sé shkallés sé paré éshté i drejté dhe i ligjshém, pasi gé aktgjykimi i atakuar nuk éshté i
pérfshiré né shkelje thelbésore té dispozitave té procedurés kontestimore nga neni 182 paragrafi
2, pika b), 9), j), k) dhe m) e LPK-sg, dhe e drejta materiale &shté zbatuar né ményré té drejté,
pér té cilat shkage Gjykata e Apelit kujdeset sipas detyrés zyrtare né kuptim té nenit 194 té LPK-
sé, e po ashtu nuk éshté i pérfshiré as né shkelje tjera té dispozitave té procedurés kontestimore,
té cilat i ka pretenduar pala ankuese.

Nuk géndrojné pretendimet ankimore té té paditurés se aktgjykimi éshté pérfshiré né shkelje
thelbésore té dispozitave té procedurés kontestimore dhe se dispozitivi i aktgjykimit éshté i
pakuptueshém de kontradiktor me arsyetimin. Sipas vlerésimit té Gjykatés sé Apelit, dispozitivi
i aktgjykimit té atakuar éshté mjaft i garté, e né pérputhje té ploté me arsyet e aktgjykimit, duke
gené késhtu né harmoni logjike dhe juridike me arsyetimin. Gjykata ka arsyetuar té gjitha faktet
me peshé vendimtare pér themelésiné e kérkesépadisé e né lidhshméri me kété ka arsyetuar
ményrén se si jané vértetuar faktet pérvec atyre jo kontestuese e gjithashtu edhe ményrén se si i
ka vlerésuar provat pér secilin fakt té provuar. Si rrjedhojé, gjendja faktike éshté vértetuar né
ményré té drejté dhe faktet vendimtare si marrédhénia e punés dhe prezenca né puné tek e
paditura, pérkatésisht né institucionin ku punon dhe lartésia e pagés bazé, pér ¢cka edhe me rastin
e vendosjes drejté ka zbatuar dispozitén e nenit 398 té LPK-sé.

Nuk géndrojné pretendimet ankimore té té paditurés se gjykata e shkallés sé paré gabimisht ka
aplikuar té drejtén materiale, pér arsyeje se baza juridike e kérkesépadisé sé paditésit pér
kompensimin e pagés sé trembédhjeté éshté e rregulluar me dispozita té Ligjit pér Policiné e
Kosovés nr.04/L-076 nenet 44 dhe 45 dhe Udhézimit Administrativ nr.02/2018 mbi
marrédhénien e punés né Policiné e Kosovés, konkretisht té nenit 29 par.2 i cili pércakton té
drejtén pér pagén e 13-t kur kemi té béjmé mé vlerésim té kénagshém, né té cilin nen
shprehimisht parashihet gé: “Personelit té Policisé té cilét kané marré vlerésim té kénagshém
dhe té cilét nuk kané gené subjekt i shgiptimit té ndonjé mase disiplinore brenda vitit pérkatés,
do té pérfitojné si shpérblim njé page mujore ekuivalente me pagén e rregullt mujore ne fund te
vitiz”. Duke u bazuar né kéto dispozita materiale té cilat pércaktojné kéto té drejta dhe detyrime
pér palét ndérgjygjése dhe gjendjen faktike té vértetuar, gjykata e shkallés sé paré drejté ka
konstatuar faktin se paditési éshté aktualisht né marrédhénie pune tek e paditura, pér cka edhe
drejté ka vendosur si né dispozitiv té aktgjykimit té atakuar, duke e aprovuar kérkesépadiné e
paditésit dhe detyruar t€ paditurén q€ paditésit t’ia shpérblejé (kompensoj€) 3 (tri) paga mujore
né emér té pagés sé 13-té, pér vitet 2018, 2019 dhe 2020 mbi bazén e vlerésimit té pérformancés,
té provuara pérmes provave materiale té cilat gjenden né shkresat e 1éndés.

Sipas Gjykatés sé Apelit, personeli i policisé ka té drejté né shpérblimin e njé page mujore
ekuivalente me pagén e rregullt mujore né fund té vitit, nése plotésohen kéto kushte dhe até: qé

personeli i policisé gé kané marré vlerésim té kénagshém dhe té cilét nuk kané gené subjekt i
shqiptimit té ndonjé mase disiplinore brenda vitit pérkatés bazuar né udhézimin Administrativ
me numér 02/2018, i cili ka hyré né fugi me daté 14.11.2018, ndérsa éshté i papranueshém cdo
arsyetim eventual pér mungesé té mjeteve buxhetore. Kjo ¢éshtje éshté sgaruar edhe pérmes
Mendimit Juridik té Gjykatés Supreme té Kosovés, me numér 213/2023 e datés 09.10.2023, ku
pércaktohet e drejta e personelit t& policisé né kompensimin e pagés sé trembédhjeté me
plotésimin e kushteve ligjore si mé larté.

E drejta materiale éshté zbatuar né ményré té drejté edhe sa i pérket kérkesés aksesore pérkitazi
me kamatén konform nenit 382 té LMD-sé&, ndérsa vendimi pér shpenzimet e procedurés éshté
né pérputhje me dispozitat e nenit e 452 té LPK-sé, dhe sa i pérket lartésisé éshté né harmoni
me tarifén e Odés sé Avokatéve dhe tarifat pér shpenzime gjygésore.

Meqé, aktgjykimi i ankimuar nuk éshté goditur me ankesé né pikén Il té dispozitivit té tij nga
pala me interes juridik, gjykata e shkallés sé dyté, duke iu pérmbajte kufizimit ligjor t& mjetit
juridik (kufijté e ekzaminimit té aktgjykimit té ankimuar), sipas nenit 194 té LPK-sé, kété piké
té aktgjykimit té ankimuar nuk e shqyrtoi fare.

Gjykata e Apelit me rastin e vendosjes i vlerésoi edhe té gjitha pretendimet e tjera ankimore,
mirépo té njéjtat nuk ishin me ndikim pér njé vendim ndryshe pér cka edhe vendosi si né

dispozitiv té kétij aktgjykimi.

Nga té lartcekurat, e né mbéshtetje té dispozités sé nenit 194, 195 paragrafi 1 pika d), lidhur me
nenin 200 té LPK-sé, &shté vendosur si né dispozitiv té kétij aktgjykimi.

GJYKATA E APELIT E KOSOVES NE PRISHTINE
Ac.nr.6821/2022, me daté 07.10.2024

Kryetare e Kolegjit
Naime Ahmeti, d.v.

